
Aðalfundur BV

Á stjórnarfundi BV þann 15. janúar s.l.var ákveðið að stefna að aðalfundi samtakana á Hvanneyri 11. apríl næstkomandi.
Búnaðarþingskosningar

Á stjórnarfundi BV þann 15. janúar s.l. var ákveðið að stefna á kosningu til Búnaðarþings sem á að fara fram árið 2003 á fyrirhuguðum aðalfundi BV 11. apríl 2002.  Kjörskrá liggur nú frammi á skrifstofu BV.  Athugasemdir við kjörskrá skulu berast stjórn BV fyrir 20. febrúar. Að öðru leiti vísast til 13 gr. samþykkta Bændasamtaka Íslands og 12. gr. samþykkta Búnaðarsamtaka Vesturlands um markmið varðandi Búnaðarþingskosningar.  Athygli félagsmanna BV er vakin á því að til þess að þeir öðlist kjörgengi og kosningarétt er nauðsynlegt að þeirra búnaðarfélag hafi greitt félagsgjald þeirra til BV.  Þau búnaðarfélög sem hér um ræðir hafa þó frest meðan kjörskrá liggur frammi, þe til 20. febrúar til þess að koma þessu í lag.  Athygli félagsmanna er einnig vakin á því 

Kvígusæðingar

Til að stuðla að auknu ræktunarstarfi hefur verið ákveðið að veita áfram 50% afslátt af gjaldi fyrir sæðingu á kvígum (heimsóknargjald óbreytt).  Upplýsingar um nautaval veita Friðrik og Laufey ef óskað er.

Lungnapest í sauðfé

Í nóvember, desember og janúar hefur lungnapestarsýkillinn Pasteurella verið staðfestur í kindum á bæjum í Noðurárdal, Stafholtstungum og Hvítársíðu.  Í Mýra- og Borgarfjarðarsýslu hefur þessi sjúkdómur skotið upp kollinum 1979, 1989, 1997 og 1999.  Í þessi skipti hefur allt fé þar sem sjúkdómurinn kom upp verið bólusett, einnig á nágrannabæjum eða í heilum hreppum.  Ekki er vitað með vissu hvernig þetta nýsmit hefur borist á þessa bæi, en vitað er um samgang fjárins við fé úr nágrannasýslum.  Varnargirðingar milli hólfa eða sýslna eru víða lélegar eða engar, svo þetta þarf svo sem engum að koma á óvart.  Sú hætta hefur stöðugt verið yfirvofandi að lungnapestin bærist í Mýra- og Borgarfjarðarsýslu úr aðliggjandi sýslum.  

Veikin lýsir sér með auknum líkamshita og hósta, sem oft er hálf kæfður því hann framkallar mikinn sársauka.  Slím rennur úr munni og eða nösum.  Kindurnar geta drepist á fyrstu þremur dögunum (lungnadrep).  Smitefnið berst aðallega á milli kinda á húsi eða í rétt með slefu eða í andrúmsloftinu.  Ef ein byrjar að hósta eða veikjast á annan hátt, fylgja oft fleiri á eftir.  Í mánuðunum frá desember og fram í mars gerir veikin oftast vart við sig.  Kregða, þrengsli í húsum, kuldatrekkur, ammoníaksmettað loft og aðrir álíka samverkandi umhverfisþættir auka hættuna á því að leysa sjúkdóminn úr læðingi þar sem smitefni er fyrir.  


Á fundi undirritaðs í Varmalandi 3. janúar 2003 með sauðfjárbændum var eindregið mælt með því að þeir bændur bólusettu þar sem veikin hefur komið upp og einnig að bólusetja á nágrannabæjum.  Bólusett yrði strax tvisvar sinnum með um viku millibili.  Best væri ef allir bændur í heilum hreppi bólusettu.  Í haust yrðu öll ásetningslömb bólusett tvisvar sinnum með viku millibili og það fé sem bólusett er nú yrði bólusett aftur.  Síðan séð til hvort sjúkdómurinn skjóti aftur upp kollinum.  


Bólusetning ver féð ekki nema í 1 til 2 ár ef bólusett er núna tvisvar með viku millibili.


Verum á varðbergi gagnvart ókunnugu fé.

Gunnar Gauti Gunnarsson

Héraðsdýralæknir Mýra- og Borgarfjarðarsýslu

Niðurstöður heysýna 2002

Á árinu 

	Viðmið
	70
	0,80
	150
	85
	1
	4,0
	3,0
	2,1
	18
	1,8
	

	
	Melt.%
	Fem í kg
	Prót. (g)
	AAT (g)
	PBV (g)
	Ca (g)
	P (g)
	Mg (g)
	K (g)
	Na (g)
	Þurre. %

	
	
	
	
	
	
	
	
	
	
	
	

	Meðaltal
	70
	0,81
	176
	76
	45
	3,8
	3,4
	2,4
	16
	2,0
	59

	
	
	
	
	
	
	
	
	
	
	
	

	Hæsta gildi
	79
	1,14
	287
	116
	187
	10,6
	5,4
	4,0
	37
	8,1
	90

	
	
	
	
	
	
	
	
	
	
	
	

	Lægsta gildi
	57
	0,61
	68
	54
	-59
	0,4
	1,6
	0,8
	6,0
	0,2
	16


Sauðfjárskýrsluhald

Þeir sem ekki eru búnir að skila fjárbókum (eða fjárvísi) fyrir síðasta ár (2002) eru hvattir til að gera það sem fyrst svo niðurstöður verði komnar fyrir sauðburð. Til að hafa megi sem mest gagn af skýrsluhaldinu er nauðsynlegt að skila því fyrir lok nóvember svo upplýsingarnar liggi fyrir áður en fengitíð hefst. Niðurstöður skýrsluhaldsins skila eftir sem áður mikilsverðum upplýsingum þó uppgjör fari seinna fram og  til einskis að draga skilin lengur.

Dómablöð

Vegna tímaskorts við lambamælingar og aðra sauðfjárdóma sl. haust voru dómablöð skilin eftir hjá all nokkrum bændum til nánari útfyllingar. Því miður eiga nokkrir þeirra enn eftir að skila þessum blöðum (frumritum) til okkar útfylltum og eru þeir beðnir um að gera það sem fyrst.

Sauðfjársæðingar

Eins og kunnugt er var í desember boðið upp á sauðfjársæðingar á Vesturlandi og er það í fyrsta sinn síðan 1988 sem boðið er upp á sæðingar með skipulögðum hætti á svæðinu á því ári sem okkkar sæðingastöð er ekki starfrækt. Sæði var því fengið frá sauðfjársæðingastöðvunum á Norðurlandi og Suðurlandi. Þátttaka var góð og voru sæddar um 3.590 ær á svæði Búnaðarsamtakanna sem er um 58 % af  fjölda sæddra áa haustið áður 2001. Auk þess höfðu BV milligöngu um dreifingu sæðis í V- og A-Barðastrandarsýslur en á því svæði voru sæddar 449 ær. Á svæði BV og í Barðastrandasýslum voru því sæddar um 4.040 ær.

Námskeið í sauðfjársæðingum sem haldið var 4. des. á Hesti var vel sótt og mættu þar 23 þátttakendur.

Brúsar og glös

Ef einhverjir brúsar eða glös vegna sæðinganna á Vesturlandi eru enn hjá bændum, er óskað eftir að þeim verði skilað sem fyrst á skrifstofu BV í Borgarnesi. Ef glösin eru póstsend þurfa þau að vera í fóðruðum umslögum.
Dk Búbót framhaldsnámskeið

Framhaldsnámskeið í bókhaldsforritinu Dk-Búbót verða haldin sem hér segir....

Starfsfólk á skrifstofu BV

Eiríkur Blöndal

Framkvæmdastjórn, bútækni o.fl.
ebl@bondi.is


Sigurður Jarlsson,

Á skrifstofu Ísafirði

Jarðrækt og fl.

sj@bondi.is
Lárus G. Birgisson,

Sauðfjárrækt ofl.
lgb@bondi.is

Friðrik Jónsson, 
búfjárrækt, jarðrækt ofl.
fj@bondi.is

Helga Halldórsdóttir, 
Bókhald og almenn skrifstofustörf
heh@bondi.is

Laufey Bjarnadóttir, 

Nautgriparækt, hrossarækt o.fl.
lb@bondi.is

Guðrún Sigurjónsdóttir, Rekstrarráðgjöf og bændabókhald
gsig@bondi.is

